ԱՄՓՈՓԱԹԵՐԹ
««Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Հայաստանի Հանրապետության քրեական օրենսգրքում փոփոխություն կատարելու մասին», «Հայաստանի Հանրապետության քաղաքացիական օրենսգրքում լրացում կատարելու մասին» Հայաստանի Հանրապետության օրենքների նախագծերի առնչությամբ ստացված առաջարկությունների
	««Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծ

	Հ/հ
	Գերատեսչություն
	Առաջարկության բովանդակությունը
	Եզրակացություն
	Պարզաբանում

	1.
	Ինտերպոլի ազգային կենտրոնական բյուրո
22.03.2016թ.
Թիվ 9/A-1034-LX/208/46/16 գրություն
	Առաջարկություններ չկան
	
	

	2.
	ՀՀ քննչական կոմիտե
22.03.2016թ.
Թիվ 22/897-16 գրություն
	««Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 10-րդ հոդվածի 1-ին կետում «բառերին, իսկ» բառերը փոխարինել «բառերը, իսկ» բառերով։
	Ընդունելի չէ
	Օրենքի 28-րդ հոդվածի 1-ին մասից պետք է հանել ոչ թե «Միավորված ազգերի կազմակերպության անվտանգության խորհրդի բանաձևերով կամ դրանց համաձայն հրապարակված» բառերը, այլ այդ բառերին հաջորդող «ահաբեկչության հետ կապված անձանց» բառերը:

	1. 
	
	««Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 6-րդ կետի նախատեսումը անհասկանալի է թեկուզ և 1-ին հոդվածի 4-րդ կետի համատեքստում։
	Ընդունելի չէ
	«Միավորված ազգերի կազմակերպության անվտանգության խորհրդի բանաձևերով կամ դրանց համաձայն հրապարակված ցանկեր» հասկացության սահմանումը նախագծով պայմանավորված է «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի 28-րդ հոդվածում կատարված փոփոխություններով։

	2. 
	
	««Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածի 4-րդ կետում «որը» բառը փոխարինել «այդ թվում նա, ով» բառերով՝ սուբյեկտների ցանկն ամբողջական դարձնելու համար։
	Ընդունելի չէ
	Զանգվածային ոչնչացման զենքի տարածման հետ կապված անձը չի կարող լինել այն անձը, ով ներառված չէ Միավորված ազգերի կազմակերպության անվտանգության խորհրդի՝ զանգվածային ոչնչացման զենքի տարածման և (կամ) դրա ֆինանսավորման համար թիրախային ֆինանսական պատժամիջոցներ սահմանող բանաձևերով կամ դրանց համաձայն հրապարակած ցանկերում։ Դա պայմանավորված է այն հանգամանքով, որ ՄԱԿ ԱԽ բանաձևերի համաձայն պետք է սառեցվի այդ բանաձևերով կամ դրանց համաձայն հրապարակված ցանկերում ներառված անձանց գույքը։

	3.
	ՀՀ գլխավոր դատախազություն
24.03.2016թ.
Թիվ 03/30/2015-16 գրություն
	Առաջարկություններ չկան
	
	

	4.
	ՀՀ ֆինանսների նախարարություն
25.03.2016թ.
Թիվ 01/11-1/10640-16 գրություն
	Առաջարկություններ չկան
	
	

	5.
	ՀՀ ԿԱ ԱԱԾ
25.03.2016թ.
Թիվ 11/169 գրություն
	Առաջարկություններ չկան
	
	

	6.
	ՀՀ ԿԱ ոստիկանություն
25.03.2016թ.
Թիվ 24/653 գրություն
	Առաջարկություններ չկան
	
	

	7.
	ՀՀ արդարադատության նախարարություն
25.03.2016թ.
Թիվ 05/18.2/3384-16 գրություն
	Նախագծի 11-րդ հոդվածի 2-րդ կետով առաջարկվում է նախազգուշացնել կամ խախտումը վերացնելու հանձնարարական հայտնել կամ նվազագույն աշխատավարձի վեցհարյուրապատիկի չափով տուգանել ոչ առևտրային այն կազմակերպություններին, որոնք չեն կատարի կամ ոչ պատշաճ կկատարեն նույն օրենքի 29-րդ հոդվածի 3-րդ մասով սահմանված պարտականությունները: 
Առաջարկությունն ընդհանուր առմամբ ընդունելի համարելով, այնուամենայնիվ, գտնում ենք, որ Նախագծում հստակ չէ, թե որ դեպքում պետք է կիրառվեն պատասխանատվության՝ հարաբերականորեն նվազ միջոցները (նախազգուշացում կամ խախտումը վերացնելու հանձնարարականի հայտնում) և որ դեպքում կազմակերպությունը պետք է տուգանվի: Լուծում կարող է լինել տարբերակված մոտեցման ցուցաբերումն առաջին անգամ պարտականությունը չկատարելու և մեկից ավելի անգամներ պարտականությունը չկատարելու համար պատասխանատվության միջոցների միջև: Մասնավորապես, կարելի է տուգանք սահմանել միայն այն դեպքում, երբ նախազգուշացնելուց կամ խախտումը վերացնելու հանձնարարականի մասին հայտնելուց հետո կազմակերպությունը կրկին չի կատարի իր պարտականությունը: Լուծում կարող է լինել նաև, օրինակ, միայն տուգանքի նախատեսումը, սակայն պայմանով, որ օրենքում կսահմանվի ոչ առևտրային կազմակերպությանը տվյալ պարտականության և դրա չկատարման համար պատասխանատվության մասին պատշաճ իրազեկման գործուն ընթացակարգ: 
	Ընդունվել է
	Նախագծում կատարվել է համապատասխան փոփոխություն։

	8.
	ՀՀ պաշտպանության նախարարություն
30.03.2016թ.
Թիվ ՊՆ/510-491 գրություն
	Առաջարկություններ չկան
	
	

	9.
	ՀՀ վճռաբեկ դատարան
30.03.2016թ.
Թիվ ՎԴ-Ե-1871 գրություն
	Առաջարկություններ չկան
	
	

	10.
	ՀՀ էկոնոմիկայի նախարարություն
01.04.2016թ.
Թիվ 01/10.2.1/2270-16 գրություն
	Նախագծով, ի թիվս այլ փոփոխությունների, առաջարկվում է արգելել Հայաստանի Հանրապետությունում անշարժ գույքի առուվաճառքի գործարքների դեպքում 50 միլիոն դրամից ավել կանխիկ եղանակով վճարում իրականացնելը՝ կանխիկի շրջանառությունը սահմանափակելու նպատակով։
Կարծում ենք, որ վերոնշյալ սահմանափակումը հակասում է ՀՀ քաղաքացիական օրենսգրքի 929-րդ հոդվածի 1-ին մասին, համաձայն որի քաղաքացիների մասնակցությամբ հաշվարկները, որոնք կապված չեն նրանց ձեռնարկատիրական գործունեության իրականացման հետ, կարող են կատարվել նաև կանխիկ դրամով՝ առանց գումարի սահմանափակման։ 
	Ընդունվել է
	Նախագծերի փաթեթը համալրվել է «Հայաստանի Հանրապետության քաղաքացիական օրենսգրքում լրացում կատարելու մասին» Հայաստանի Հանրապետության օրենքի նախագծով, որով ՀՀ քաղաքացիական օրենսգրքի 929-րդ հոդվածի 1-ին մասում նախատեսվել է  բացառություն քաղաքացիների մասնակցությամբ կանխիկ դրամով հաշվարկների համար։  

	
	
	Առաջարկում ենք նաև «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածում խմբագրել «սահմանված չէ օրենսդրությամբ» արտահայտությունը, քանի որ մարդու իրավունքները և ազատությունները կարող են սահմանափակվել միայն օրենքով։
	Ընդունվել է
	Նախագծում կատարվել է համապատասխան փոփոխություն։

	
	
	Նախագծի 11-րդ հոդվածով անանուն կամ մտացածին անուններով հաշիվներ, միայն թվային, տառային կամ պայմանական այլ նշաններով արտահայտված հաշիվներ, ինչպես նաև ըստ ներկայացնողի արժեթղթեր բացելու, թողարկելու, տրամադրելու կամ սպասարկելու համար սահմանվում է պատասխանատվություն՝ նախազգուշացում և խախտումը վերացնելու հանձնարարականի հայտնում կամ տուգանքի նշանակում՝ նվազագույն աշխատավարձի վեցհարյուրապատիկի չափով։ Ընդ որում հիմնավորված չէ, թե միևնույն իրավախախտման համար որ դեպքերում է կիրառվելու նախազգուշացում և որ դեպքերում՝ տուգանքի նշանակում։ Տարընթերցումներից զերծ մնալու և կոռուպցիոն ռիսկերի առաջացման հիմքերը կանխելու նպատակով առաջարկում ենք բացառել Նախագծում նման «միջակայքերի» սահմանումը և ամրագրել դրույթներ, որոնք հնարավորություն կտան խուսափել տուգանքի նշանակումից՝ նախքան նախազգուշացման և խախտումը վերացնելու հանձնարարականի հայտնումը։
Ըստ այդմ, առաջարկում ենք նույն մոտեցումը կիրառել նաև գործող «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի 30-րդ հոդվածով սահմանված իրավախախտւմների համար։
	Ընդունելի չէ
	«Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի 30-րդ հոդվածով պատասխանատոթյան այլընտրանքային միջոցների նախատեսումը պայմանավորված է հաշվետվություն տրամադրող անձանց նկատմամբ ռիսկերի վրա հիմնված մոտեցման կիրառմամբ վերահսկողության իրականացմամբ։ Այսինքն՝ պատասխանատվության միջոց կիրառելիս կարող են հաշվի առնվել մի շարք գործոններ, ինչպիսիք են, օրինակ, տվյալ հաշվետվություն տրամադրող անձի կողմից հաշվետվողականության պահանջների պատշաճ կատարումը, նրա կողմից իրականացվող գործարքները, հաճախորդների շրջանակը, կատարված խախտման արդյունքում առաջացած հետևանքները և այլն։

	11.
	ՀՀ արտաքին գործերի նախարարություն
01.04.2016թ.
Թիվ 1111/03116
գրություն
	Նախագծի 6-րդ հոդվածում առաջարկում ենք «եթե առավել խիստ դրույթ նախատեսված չէ օրենսդրությամբ» բառերը փոխարինել «եթե այլ բան նախատեսված չէ օրենքով» բառերով։
	Ընդունվել է մասնակի
	«Եթե առավել խիստ դրույթ նախատեսված չէ օրենսդրությամբ» դրույթի նախատեսումը նպատակ է հետապնդում խուսափել այլ օրենքներով նախատեսված առավել խիստ պահանջների հետ որևէ հակասությունից, ինչպես նաև թույլ չտալ առավել մեղմ դրույթների կիրառում։
Նախագծում «օրենսդրությամբ» բառը փոխարինվել է «օրենքով» բառով։

	12.
	ՀՀ ԿԱ պետական եկամուտների կոմիտե
04.04.2016թ.
Թիվ 11-5/10942-16
Գրություն
	Առաջարկություններ չկան
	
	

	13.
	ՀՀ առողջապահության նախարարություն
12.05.2016թ.
Թիվ ԱՄ/11.1/5019-16
գրություն
	Առաջարկում եմ «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) 1-ին հոդվածը լրացնել նոր մասերով, համաձայն որոնց «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի (այսուհետ՝ Օրենք) վերնագրում, նախաբանում և 1-ին հոդվածում «փողերի լվացման և ահաբեկչության ֆինանսավորման» բառերը փոխարինել «փողերի լվացման, ահաբեկչության ֆինանսավորման և զանգվածային ոչնչացման զենքի տարածման ֆինանսավորման» բառերով՝ հիմք ընդունելով այն հանգամանքը, որ Օրենքում «զանգվածային ոչնչացման զենքի տարածում» հասկացության լրացումն, ըստ էության, հանգեցնում է Օրենքի կարգավորման առարկայի փոփոխման (հիմք՝ «Իրավական ակտերի մասին» ՀՀ օրենքի 37-րդ հոդվածի 2-րդ մաս և 40-րդ հոդվածի 1-ին մաս)։
	Ընդունվել է մասնակի
	Նախագծում ավելացվել է համապատասխան փոփոխությունը՝ կապված կարգավորման առարկայի ընդլայնման հետ: Ինչ վերաբերում է վերնագրում և նախաբանում առաջարկվող փոփոխություններին, ապա կարծում ենք, որ դրանց կատարումը նպատակահարմար չէ հաշվի առնելով մի կողմից այն, որ Իրավական ակտերի մասին ՀՀ օրենքի 40-րդ հոդվածի 1-ին մասը պահանջում է, որ վերնագիրը պարունակի հակիրճ տեղեկություններ ակտի բովանդակության վերաբերյալ, ինչպես նաև այն, որ զանգվածային ոչնչացման զենքի տարածմանն առնչվող փոփոխությունները վերաբերում են սահմանափակ թվով հոդվածների՝ կապված թիրախային ֆինանսական պատժամիջոցների կիրառման հետ: Ուստի գործող վերնագիրը մեր կարծիքով համապատասխանում է Իրավական ակտերի մասին ՀՀ օրենքի 40-րդ հոդվածի 1-ին մասով սահմանված իրավական ակտի բովանդակության վերաբերյալ հակիրճ տեղեկություններ պարունակելու պահանջին:  

	
	
	Անհրաժեշտ է կամ Նախագծում «զանգվածային ոչնչացման զենքի տարածում» հասկացությունը համապատասխանեցնել նաև ՀՀ քրեական օրենսգրքի 387-րդ հոդվածի 2-րդ մասին, կամ Նախագծի 1-ին հոդվածի 1-ին կետում «386-րդ հոդվածով և 387-րդ հոդվածի 2-րդ մասով նախատեսված արարքներն են» բառերը փոխարինել «386-րդ հոդվածով նախատեսված արարքն է» բառերով՝ հաշվի առնելով այն հանգամանքը, որ «զանգվածային ոչնչացման զենքի տարածում» հանրորեն վտանգավոր արարքի հանցակազմը սահմանված է ՀՀ քրեական օրենսգրքի 386-րդ հոդվածով, իսկ նույն օրենսգրքի 387-րդ հոդվածի 2-րդ մասով սահմանված են այլ հանրորեն վտանգավոր արարքների հանցակազմեր, ուստի Նախագծի առաջարկվող տարբերակի ընդունումը կարող է առիթ հանդիսանալ «զանգվածային ոչնչացման զենքի տարածում» հասկացության տարաբնույթ ընկալման կամ մեկնաբանման, ինչն «Իրավական ակտերի մասին» ՀՀ օրենքի նորմերի համաձայն՝ անընդունելի է։
	Ընդունելի չէ
	Կարծում ենք առաջարկվող ձևակերպումը որևէ տարընկալման տեղիք չի տալիս, հաշվի առնելով նաև այն, որ հանցավոր արարքի մեկնաբանման հիմքը ՀՀ քրեական օրենսգիրքն է, առավել ևս, որ տվյալ դեպքում հղում է կատարվում ՀՀ քրեական օրենսգրքի համապատասխան հոդվածներին:  Ինչ վերաբերում է առաջարկվող ձևակերպման նպատակահարմարությանը, ապա այն նպատակ է հետապնդում Օրենքի իմաստով ԶՈԶ տարածման հասկացությունը սահմանելու միջոցով ապահովել ՄԱԿ ԱԽ 1540 բանաձևի կատարումը: Նշված բանաձևը թիրախային ֆինանսական պատժամիջոցներ է սահմանում զանգվածային ոչնչացման զենքի տարածման համար: Ընդ որում, բանաձևի համաձայն զանգվածային ոչնչացման զենքի տարածում է համարվում նաև  քիմիական, կենսաբանական և միջուկային զենքի կիրառումը: 
Հետևաբար, «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքով անհրաժեշտ է հղում կատարել ՀՀ քրեական օրենսգրքի ինչպես 386-րդ հոդվածին, այնպես էլ 387-րդ հոդվածի 2-րդ մասին՝ զանգվածային ոչնչացման զենքի կիրառման դեպքում ևս այդ ֆինանսական պատժամիջոցների կիրառումը ապահովելու համար։

	  14.
	ՀՀ էկոնոմիկայի նախարարություն
17.05.2016թ.
Թիվ 01/10.5/3783-16 գրություն
	Նախագծով առաջարկվող Հայաստանի Հանրապետությունում անշարժ գույքի առուվաճառքի գործարքների դեպքում 50 միլիոն դրամից ավել կանխիկ եղանակով վճարում իրականացնելու արգելքը՝ կանխիկ շրջանառությունը սահմանափակելու նպատակով, համարում ենք խնդրահարույց, քանի որ վերջինս լրացուցիչ խոչընդոտներ կարող է առաջացնել անշարժ գույքի առուվաճառքի գործարքներ իրականացնող քաղաքացիների համար՝ ավելացնելով անկանխիկ վճարում իրականացնելու հետ կապված վարչարարությունը։
	Ընդունելի չէ
	Անշարժ գույքի առուվաճառքի գործարքների դեպքում կանխիկ եղանակով իրականացվող գործարքների սահմանափակումը նպատակ է հետապնդում զսպել կանխիկի մեծածավալ  շրջանառությունից բխող ՓԼ/ԱՖ ռիսկերը (մանրամասն՝ տե´ս Հիմնավորումը): 
Ինչ վերաբերում է նշված սահմանափակման դեպքում հնարավոր վարչարարության իրականացմանը, ապա հարկ է նշել, որ առաջարկվող փոփոխություններով ՀՀ որևէ պետական մարմնի (օրինակ՝ նոտար, ՀՀ ԿԱ անշարժ գույքի կադաստրի պետական կոմիտե) վրա չի դրվում պարտականություն նախապես ստուգելու անշարժ գույքի առուվաճառքի գործարքների դեպքում կանխիկով վճարումները սահմանափակող նորմերի պատշաճ կատարումը, ինչպես, օրինակ, ֆիզիկական անձանց միջև գործարքներն արտարժույթով իրականացնելու սահմանափակման դեպքում է։ 
Նշված սահմանափակման չպահպանման դեպքում քաղաքացիները իրենք են կրելու գործարքը անվավեր ճանաչելուց բխող հնարավոր բացասական հետևանքների ռիսկը:

	
	
	Նախագծի 11-րդ հոդվածով անանուն կամ մտացածին անուններով հաշիվներ, միայն թվային, տառային կամ պայմանական այլ նշաններով արտահայտված հաշիվներ, ինչպես նաև ըստ ներկայացնողի արժեթղթեր բացելու, թողարկելու, տրամադրելու կամ սպասարկելու համար սահմանվող պատասխանատվության (նախազգուշացում և խախտումը վերացնելու հանձնարարականի հայտնում կամ տուգանքի նշանակում՝ նվազագույն աշխատավարձի վեցհարյուրապատիկի չափով) վերաբերյալ ՀՀ էկոնոմիկայի նախարարությունը ներկայացրել է իր դիրքորոշումը 01.04.2016թ.N01/10.2.1/2270-16 գրությամբ։ Ըստ այդմ.
Նախագծով հիմնավորված չէ, թե միևնույն իրավախախտման համար որ դեպքերում է կիրառվելու նախազգուշացում և որ դեպքերում՝ տուգանքի նշանակում։ Տարընթերցումներից զերծ մնալու և կոռուպցիոն ռիսկերի առաջացման հիմքերը կանխելու նպատակով առաջարկում ենք բացառել Նախագծում նման «միջակայքերի» սահմանումը և ամրագրել դրույթներ, որոնք հնարավորություն կտան խուսափել տուգանքի նշանակումից՝ նախքան նախազգուշացում հայտնելը և խախտումը վերացնելու հանձնարարական տալը։
Առաջարկում ենք նաև նույն մոտեցումը կիրառել գործող «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի 30-րդ հոդվածով սահմանված իրավախախտումների համար՝ ոչ առևտրային կազմակերպության կողմից նշված օրենքի 29-րդ հոդվածի 3-րդ մասով սահմանված պարտականությունը չկատարելու կամ ոչ պատշաճ կատարելու համար Նախագծով սահմանվող պատասխանատվության օրինակով, որը, ըստ էության, խմբագրվել  է ՀՀ էկոնոմիկայի նախարարության ներկայացված առաջարկության հիման վրա, մասնավորապես՝ բացառվել է տուգանք նշանակելու հնարավորությունը՝ նախքան նախազգուշացում հայտնելը և տվյալ խախտումը վերացնելու հանձնարարական տալը։
	Ընդունելի չէ
	Տե´ս ՀՀ էկոնոմիկայի նախարարության 01.04.2016թ.N01/10.2.1/2270-16 գրությամբ ներկայացված առաջարկության պատասխանը (10-րդ կետ)։


	  15.
	ՀՀ արդարադատության նախարարություն 
20.07.2016թ.
Թիվ 02/14/9189-16 գրություն
	ՀՀ քրեական օրենսգրքի 386-րդ հոդվածը պատասխանատվություն է նախատեսում զանգվածային ոչնչացման զենքի տարածման համար: Մինչդեռ, ՀՀ քրեական օրենսգրքի 387-րդ հոդվածի 2-րդ մասը պատասխանատվություն է սահմանում ՀՀ միջազգային պայմանագրով արգելված զանգվածային ոչնչացման զենքի կիրառելու կամ փորձարկելու համար: Նշվածից հետևում է, որ զենքի կիրառումը կամ փորձարկումը չի կարղ դիտվել որպես զենքի տարածում: Այդ առումով գտնում ենք, որ զանգվածային ոչնչացման զենքի տարածումը հասկացությունը անհրաժեշտ է վերախմբագրել:
	Ընդունելի չէ
	Փողերի լվացման և ահաբեկչության ֆինանսավորման դեմ պայքարի մասին ՀՀ օրենքում (այսուհետ՝ Օրենք) կատարվող լրացումը նպատակ է հետապնդում միայն Օրենքի իմաստով ԶՈԶ տարածման հասկացությունը սահմանելու միջոցով ապահովել ՄԱԿ ԱԽ 1540 բանաձևի կատարումը: Իսկ ՄԱԿ ԱԽ այլ բանաձևերով, ինչպես օրինակ 1718 բանաձևով թիրախային ֆինանսական պատժամիջոցներ են սահմանվում զանգվածային ոչնչացման զենքի տարածման համար: ՄԱԿ ԱԽ 1540 բանաձևի համաձայն զանգվածային ոչնչացման զենքի տարածում է համարվում նաև  քիմիական, կենսաբանական և միջուկային 
զենքի օգտագործումը: 
Հետևաբար, «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքով անհրաժեշտ է հղում կատարել ՀՀ քրեական օրենսգրքի ինչպես 386-րդ հոդվածին, այնպես էլ 387-րդ հոդվածի 2-րդ մասին՝ զանգվածային ոչնչացման զենքի կիրառման և փորձարկման դեպքում ևս ՄԱԿ ԱԽ 1540 բանաձևով սահմանվող ֆինանսական պատժամիջոցների կիրառումը ապահովելու համար։

	
	
	Նախագծի 9-րդ հոդվածով նախատեսվում են դրույթներ, որոնց համաձայն հաշվետվություն տրամադրող անձը կարող է չիրականացնել հաճախորդի պատշաճ ուսումնասիրություն՝ բացառությամբ նույնականացման և ինքնության ստուգման, եթե առկա են կասկածներ փողերի լվացման կամ ահաբեկչության ֆինանսավորման վերաբերյալ, և հաշվետվություն տրամադրող անձը ողջամտորեն կարծում է, որ հաճախորդի պատշաճ ուսումնասիրություն իրականացնելը կհանգեցնի հաճախորդին իր կասկածների բացահայտմանը: 
Այս դեպքում հաշվետվություն տրամադրող անձը կասկածելի գործարքի կամ գործարար հարաբերության վերաբերյալ հաշվետվություն է ներկայացում լիազոր մարմին:
Մինչդեռ տվյալ դեպքում պարզ չէ, թե ինչ ժամկետներում պետք է ներկայացվի հաշվետվությունը, ինչ բովանդակություն պետք է ունենա այն: Անհրաժեշտ է հստակեցնել նաև թե ինչ իրավական ակտով պետք է հաստատվի վերը նշված հաշվետվական ձևը: 
	Պարզաբանում 
	Հաշվետվություն տրամադրող անձանց կողմից Փողերի լվացման և ահաբեկչության ֆինանսավորման դեմ պայքարի մասին ՀՀ օրենքով սահմանված հաշվետվությունների տրամադրման ձևերը, ժամկետները, լրացման ենթակա տեղեկությունները արդեն իսկ սահմանված են ՀՀ կենտրոնական բանկի խորհրդի համապատասխան որոշումներով՝ հիմք ընդունելով Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 11-րդ հոդվածի 1-ին մասի 6-րդ կետը  (օրինակ՝ բանկերի համար ՀՀ կենտրոնական բանկի խորհրդի 2014 թվականի հոկտեմբերի 7-ի թիվ 261-Ն, նոտարների համար՝ ՀՀ կենտրոնական բանկի խորհրդի 2014 թվականի հոկտեմբերի 7-ի թիվ 270-Ն որոշումները և այլն):

	
	
	Նախագծի 11-րդ հոդվածի 1-ին կետում Միավորված ազգերի կազմակերպության անվտանգության խորհրդի բանաձևերով կամ դրանց համաձայն հրապարակված բառերից հետո նշված բառերին բառը անհրաժեշտ է փոխարինել բառերը բառով՝ նկատի ունենալով Իրավական ակտերի մասին ՀՀ օրենքի 36-րդ հոդվածի պահանջները:
	Ընդունելի չէ 
	 Տե´ս ՀՀ քննչական կոմիտեի առաջին առաջարկության մեկնաբանությունը:
Նախագծի 11-րդ հոդվածի 1-ին կետը խմբագրվել է՝ տարընկալումներից խուսափելու համար։

	
	
	Փողերի լվացման և ահաբեկչության ֆինանսավորման դեմ պայքարի մասին ՀՀ օրենքում փոփոխություններ և լրացումներ կատարելու մասին նախագծի 12-րդ հոդվածում առկա է ՀՀ կառավարության 2009 թվականի հոկտեմբերի 22-ի Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոնը, որը դրսևորվում է որոշակի հանգամանքների առկայության դեպքում պաշտոնատար անձին սեփական հայեցողությամբ գործելու անհարկի լայն հնարավորություն ընձեռելու միջոցով, հետևաբար նաև պաշտոնատար անձին հնարավորություն է ընձեռում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում պաշտոնատար անձը պարտավոր է ընտրել վարքագծի այս կամ այն տարբերակը:
	Ընդունելի է
	Հաշվի առնելով այն հանգամանքը, որ շրջանառության մեջ է գտնվում Հայաստանի Հանրապետության վարչական իրավախախտումների վերաբերյալ նոր օրենսգրքի նախագիծը, նպատակահարմար է գտնվել նախագծից հանել ոչ ֆինանսական հաստատությունների կամ անձանց կողմից օրենքի 15-րդ հոդվածի 1-ին մասով սահմանված պարտականությունները, ինչպես նաև ոչ առևտրային կազմակերպություններ կողմից օրենքի 29-րդ հոդվածի 3-րդ մասով նախատեսված պարտականությունները  չկատարելու կամ ոչ պատշաճ կատարելու համար պատասխանատվություն նախատեսող 12-րդ հոդվածը։

	16.
	ՀՀ Նախագահի աշխատակազմ 
16.09.2016թ.
Թիվ ՀՂ 1389 գրություն
	Առաջարկություններ չկան
	
	

	  17.
	ՀՀ կառավարություն
21.10.2016թ.
Թիվ 02/23.2/15887-16 գրություն
	Նախագծով ըստ էության Օրենքում ներմուծվում է կարգավորման նոր առարկա, այն է՝ զանգվածային ոչնչացման զենքի տարածման հետ կապված հարաբերություններ: Այս առումով, նախագծի որոշ հոդվածներով նախատեսվում է ներմուծել զանգվածային ոչնչացման զենքի տարածման կանխարգելման հետ կապված մի շարք դրույթներ: Սակայն պարզ չէ, թե ինչ հիմնավորմամբ փոփոխություններ կամ լրացումներ չեն կատարվում, օրինակ՝ օրենքի 3-րդ հոդվածի 1-ին մասի 20-րդ, 21-րդ, 23-րդ կետերում, որոնցով սահմանվում են փողերի լվացման կամ ահաբեկչության ֆինանսավորման ռիսկայնությանը, կամ 26-րդ կետում, որը վերաբերում է միջազգային պահանջները չկիրառող կամ ոչ պատշաճ կիրառող երկրներին: Հարկ է նկատի ունենալ, որ նույն տրամաբանությամբ անհասկանալի է նաև Օրենքի մի շարք այլ հոդվածներում ևս զանգվածային ոչնչացման զենքի տարածման կանխարգելման վերաբերյալ համապատասխան դրույթների բացակայությունը: Այս առումով, կարծում ենք, որ նախագիծը զանգվածային ոչնչացման զենքի տարածման ֆինանսավորման կանխարգելման հետ կապված հարաբերությունների կարգավորման տեսանկյունից թերի է:
	Պարզաբանում
	ՖԱԹՖ հանձնարարականները ԶՈԶ տարածման ֆինանսավորման դեմ պայքարի հարցի շրջանակներում անդրադառնում են միայն ԶՈԶ տարածման դեմ սահմանված թիրախային ֆինանսական պատժամիջոցների կիրարկմանը և կիրառմանը (ՖԱԹՖ 7-րդ հանձնարարական)։ ՖԱԹՖ հանձնարարականներով ԶՈԶ տարածման ֆինանսավորման դեմ պայքարին ուղղված այլ պահանջներ նախատեսված չեն։ Հետևաբար, «Փողերի լվացման և ահաբեկչության ֆինանսավորման դեմ պայքարի մասին» ՀՀ օրենքի նախագծում նախատեսվող փոփոխություններն իրականացվում են միայն ՄԱԿ ԱԽ և դրանց հաջորդող բանաձևերում ընդգրկված անձանց պատկանող գույքի սառեցման պահանջ սահմանող, ինչպես նաև նշված անձանց ցանկացած գույքի հասանելիությունն արգելող դրույթների նախատեսմամբ։
(մանրամասն՝ տե´ս Հիմնավորումը)։

	
	
	Նախագծի 2-րդ հոդվածի 1-ին կետում առաջարկում ենք սահմանել ոչ թե «զանգվածային ոչնչացման զենքի տարածման» այլ «զանգվածային ոչնչացման զենքի տարածման ֆինանսավորման» հասկացությունը՝ հաշվի առնելով այն, որ «Փողերի լվացման և ահաբեկչության ֆինանսավորման դեմ պայքարի մասին» Օրենքում սահմանվում է ոչ թե ահաբեկչության, այլ ահաբեկչության ֆինանսավորման հասկացությունը և Օրենքն առհասարակ ոչ թե ուղղված է ահաբեկչության կամ զանգվածային ոչնչացման զենքի տարածման, այլ վերջիններիս ֆինանսավորման դեմ պայքարին:
	Ընդունվել է
	Նախագիծը խմբագրվել է և սահմանվել է «զանգվածային ոչնչացման զենքի տարածման ֆինանսավորման» հասկացությունը` հիմք ընդունելով ՖԱԹՖ-ի՝ զանգվածային ոչնչացման զենքի տարածման ֆինանսավորման դեմ պայքարի ոլորտում քաղաքականության մշակման և խորհրդատվության վերաբերյալ հաշվետվությամբ նախատեսված սահմանումը։ Նախագծի 2-րդ հոդվածի 1-ին կետը շարադրվել է հետևյալ խմբագրությամբ.
«3.1) զանգվածային ոչնչացման զենքի տարածման ֆինանսավորումը գույքի տրամադրումը կամ ֆինանսական ծառայությունների մատուցումն է Հայաuտանի Հանրապետության քրեական oրենuգրքի 386-րդ հոդվածով և 387-րդ հոդվածի 2-րդ մասով նախատեuված արարքների կատարման նպատակով.»։

	
	
	Նախագծի 7-րդ հոդվածով նախատեսվում է փոփոխություն կատարել Օրենքի 15-րդ հոդվածում և սահմանել, որ ՀՀ անշարժ գույքի գործարքների դեպքում արգելվում է 50մլն դրամից ավել կանխիկ եղանակով վճարում իրականացնելը: Գտնում ենք, որ քննարկվող դրույթը չի հանդսանում Օրենքի 15-րդ հոդվածի և առհասարակ քննարկվող օրենքի կարգավորման առարկա: Բացի այդ, նշված պահանջն ըստ էության կրում է հռչակագրային բնույթ, քանի որ խախտման համար չի սահմանվում պատասխանատվություն:
	Պարզաբանում
	Անշարժ գույքի առուվաճառքի գործարքների դեպքում կանխիկ եղանակով իրականացվող գործարքների սահմանափակումը նպատակ է հետապնդում զսպել կանխիկի մեծածավալ  շրջանառությունից բխող ՓԼ/ԱՖ ռիսկերը (մանրամասն՝ տե´ս Հիմնավորումը): 
Ինչ վերաբերում է նշված դրույթը չպահպանելու հետևանքով վրա հասնող պատասխանատվության միջոցներին, ապա ՀՀ քաղաքացիական օրենսգրքի 305-րդ հոդվածի համաձայն՝ օրենքի կամ այլ իրավական ակտերի պահանջներին չհամապատասխանող գործարքն անվավեր է: Ինչ վերաբերում է անվավեր գործարք կնքելու դեպքում ի հայտ եկող հետևանքներին, ապա դրանք սահմանված են  ՀՀ քաղաքացիական օրենսգրքի 304-րդ հոդվածով:

	
	
	Նախագծի 11-րդ հոդվածով նախատեսվում է Օրենքի 28-րդ հոդվածը լրացնել 1.1-րդ կետով: Այդ առումով, հարկ է նկատի ունենալ, որ համապատասխան անձանց կամ ի շահ նրանց ուղղակի կամ անուղղակի կերպով, ամբողջությամբ կամ համատեղ կարգով գույք, տնտեսական ռեսուրսներ կամ ֆինանսական կամ այլ հարակից ծառայություններ հասանելի դարձնելու վերաբերյալ պատասխանատվություն նախատեսող դրույթներ առկա չեն։
	Պարզաբանում
	Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 28-րդ հոդվածում լրացվող 1.1-րդ մասով նախատեսված պարտականությունները չկատարելու կամ ոչ պատշաճ կատարելու դեպքում  հաշվետվություն տրամադրող անձանց նկատմամբ պատասխանատվություն կիրառելու հարցը կկարգավորվի  Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 30-րդ հոդվածով նախատեսված ընդհանուր սկզբունքներով։ 
Ինչ վերաբերում է այլ անձանց պատասխանատվությանը, ապա Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 28-րդ հոդվածում լրացվող 1.1-րդ մասով նախատեսված արարքների կատարումը կհանգեցնի քրեական պատասխանատվության՝ որպես ՀՀ քրեական օրենսգրքի 386-րդ հոդվածի կամ 387-րդ հոդվածի 2-րդ մասի օժանդակություն։


	18.
	Մշտապես գործող ֆինանսատնտեսական նախարարական կոմիտե
17.11.2016թ. 
Թիվ 23.20/[382365]-16 արձանագրություն 
	Դիտարկել անշարժ գույքի առուվաճառքի գործարքների դեպքում կանխիկ եղանակով վճարումներ իրականացնելիս 50.0 մլն դրամ սահմանաչափի կիրառման դեպքում ֆինանսական հնարավոր ներհոսքի (այդ թվում՝ ոչ ռեզիդենտներից) կրճատման հնարավորության հարցը և ըստ այդմ ներկայացնել մանրամասն վերլուծություն՝ նախորդ 3 տարվա կտրվածքով կատարված գործարքների վերաբերյալ (այդ թվում՝ ոչ ռեզիդենտների կողմից իրականացված գործարքների մասով):
	Ընդունվել է
	Համապատասխան վերլուծությունը ներկայացվել է Նախագծերի ընդունման հիմնավորման մեջ:

	19.
	ՀՀ ֆինանսների նախարարություն
05.05.2017թ.
Թիվ 03/86/7820-17
գրություն
	««Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածի 3-րդ և 4-րդ մասերը առաջարկում ենք միավորել մեկ մասի տեսքով։
	Ընդունվել է
	

	20.
	ՀՀ տնտեսական զարգացման և ներդրումների նախարարություն
12.05.2017թ.
Թիվ 05/09.1.3/4533-17
գրություն
	Առաջարկություններ չկան
	
	

	21.
	ՀՀ արդարադատության նախարարություն
20.06.2017թ.
Թիվ 01/14/10476 գրություն
	«Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ` նախագիծ) 2-րդ և 11-րդ հոդվածների մասերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:
	Ընդունվել է
	Կատարվել է համապաստախան փոփոխություն։

	
	
	Նախագծի 6-րդ և 7-րդ հոդվածներով նախատեսվում է «Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքի 15-րդ հոդվածում կատարել փոփոխություն և լրացում: Այդ առումով գտնում ենք, որ նշված փոփոխություններն անհրաժեշտ միավորել և ներկայացնել մեկ հոդվածով: Նույն դիտողությունը վերաբերում է նաև նախագծի 8-րդ և 9-րդ հոդվածներին:
	Ընդունվել է
	Կատարվել է համապաստախան փոփոխություն։

	22.
	Օրենսդրության կարգավորման ազգային կենտրոն հիմնադրամ
09.08.2017թ. 
Թիվ 285/1 գրություն 
	«Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածով առաջարկվող 50 միլիոն դրամից ավել կանխիկ եղանակով վճարում իրականացնելու սահմանափակումը, բացի անշարժ գույքի առուվաճառքի գործարքներից, նախատեսել նաև օրենսդրությամբ պարտադիր գրանցման ենթակա ցանկացած այլ գույքի նկատմամբ:
	Պարզաբանում 
	«Փողերի լվացման և ահաբեկչության ֆինանսավորման դեմ պայքարի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածով առաջարկվող կանխիկ եղանակով իրականացվող գործարքների սահմանափակումը  անշարժ գույքի առուվաճառքի գործարքների վրա տարածելը պայմանավորված է մի կողմից դրանում շրջանառվող միջոցների մեծածավալությամբ, ռիելթորական գործունեություն իրականցնող անձանց նկատմամբ վերահսկողության բացակայությամբ, մյուս կողմից նաև Եվրախորհրդի ՄԱՆԻՎԱԼ հանձնախմբի կողմից ՀՀ ՓԼ/ԱՖ դեմ պայքարի համակարգի 5-րդ փուլի գնահատման հաշվետվությամբ արձանագրված ռիսկերով և տրված համապատասխան հանձնարարականներով: 
Այդուհանդերձ, բացի վերը նշվածից, հարկ ենք համարում ընդգծել, որ փողերի լվացման և ահաբեկչության ֆինանսավորման դեմ պայքարի ոլորտի ՀՀ օրենսդրությունը, ինչպես նաև ոլորտի միջազգային ստանդարտները փողերի լվացման և ահաբեկչության ֆինանսավորման ռիսկերի զսպումն իրականացնում են առաջին հերթին օրենսդրությամբ նախատեսված կանխարգելիչ միջոցառումների (օրինակ՝ հաշվետվություն տրամադրող անձանց սահմանում, վերջիններիս նկատմամբ վերահսկողության իրականացում, հաճախորդի պատշաճ ուսումնասիրություն, պարտադիր տեղեկացման և կասկածելի գործարքների վերաբերյալ հաշվետվությունների տրամադրում և այլն) և այնուհետև միայն, մնացորդային ռիսկերի առկայության դեպքում համապատասխան օրենսդրական արգելքների և սահմանափակումների սահմանման միջոցով: Օրինակ, անշարժ գույքի առուվաճառքի գործարքների դեպքում համապատասխան կանխարգելիչ միջոցառումները իրականացվում են Փողերի լվացման և ահաբեկչության ֆինանսավորման դեմ պայքարի մասին ՀՀ օրենքով սահմանված հաշվետվություն տրամադրող անձանց կողմից, որոնք են նոտարները, ռիելթորները, անշարժ գույքի պետական միասնական կադաստր վարող լիազոր մարմինը: 
Ուստի, ընդհանուր առմամբ ընդունելով ՀՀ կանխիկի սահմանափակման անհրաժեշտությունը, կարծում ենք դա, համապատասխան փողերի լվացման և ահաբեկչության ֆինանսավորման կանխարգելիչ միջոցառումների բացակայության պայմաններում, դուրս է Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի կարգավորման ոլորտից:  

	23.
	 ՀՀ վարչապետի խորհրդական Գ. Մալխասյան
30.08.2017թ.
Թիվ 02/23.2/19464-17 գրություն
	Էական խնդիրը վերաբերվում է գործող օրենքի 4-րդ հոդվածին ու դրա փոփոխություններին: Ոչ ֆինանսական հաստատություններ չեն կարող ու հնարվորություններ էլ չունեն մշակել կամ ունենալ փողերի լվացման եւ ահաբեկչության ֆինանսավորման հնարավոր եւ առկա ռիսկեր բացահայտելու մեխանիզմներ, ինչպես նաև ստեղծել այդ բացահայտված ռիսկերի արդյունավետ կառավարման եւ զսպման քաղաքականություն, վերահսկման մեխանիզմներ եւ ընթացակարգեր: Եթե ԿԲ գտնում է, որ ինքը կարող է օգնել ոչ առևտրային կազմկերպություններին, ապա առաջարկում եմ նախագծում սահմանել, որ այդ մեխմանիզմներն ու ընթացակարգերը սահմանում է ԿԲ-ը՝ համաձայնեցնելով համապատասխան ոչ ֆինանսական հաստատությունների ինքնակառավարման մարմինների հետ:
	Պարզաբանում 
	Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի (այսուհետ՝ Օրենք) 4-րդ հոդվածի համաձայն՝ հաշվետվություն տրամադրող անձը պետք է ունենա փողերի լվացման եւ ահաբեկչության ֆինանսավորման հնարավոր եւ առկա, այդ թվում՝ նոր կամ զարգացող տեխնոլոգիաներից բխող, ռիսկերը բացահայտելու մեխանիզմներ, բացահայտված ռիսկերի արդյունավետ կառավարման եւ զսպման քաղաքականություն, վերահսկման մեխանիզմներ և ընթացակարգերը: Վերջիններս պետք է սահմանվեն հաշվետվություն տրամադրող անձի ներքին իրավական ակտով՝ համաձայն Օրենքի 23-րդ հոդվածի 1-ին մասի 10-րդ, 11-րդ և 16-րդ կետերի: Հարկ է նշել, սակայն, որ Օրենքի 3-րդ հոդվածի 1-ին մասի 6-րդ ենթակետի համաձայն՝ ներքին իրավական ակտ, հետևաբար նաև դրանում ներառվող 4-րդ հոդվածով նախատեսված կարգավորման ենթակա դրույթները, մշակելու պարտավորությունը ոչ ֆինանսական հաստատությունների կամ անձանց նկատմամբ տարածվում է 10-ից ավել աշխատակից ունենալու դեպքում, ինչի պարագայում, մեր կարծիքով, ապահովվում է բավարար ռեսուրսների առկայությունը Օրենքի 4-րդ հոդվածով սահմանված պարտավորությունը կատարելու համար: Ինչ վերաբերում է ՀՀ ԿԲ կողմից ոչ ֆինանսական հաստատություններին օրենսդրական պահանջների կատարման հարցում օժանդակությանը, ապա հարկ է նշել, որ դա իրականացվում է Օրենքի 10-րդ հոդվածի 1-ին մասի 14-րդ կետի համաձայն տարեկան պարբերականությամբ հաշվետվությւոն տրամադրող անձանց բոլոր տեսակների համար կազմակերպվող ուսուցումների միջոցով: Ընդ որում, մինչ այժմ կազմակերպված սեմինար-քննարկումների, ուսուցումների ընթացքում ՀՀ ԿԲ ֆինանսական դիտարկումների կենտրոնը չի ստացել ազդակներ ոչ ֆինանսական հաշվետվություն տրամադրող անձանցից Օրենքի 4-րդ հոդվածով սահմանված պարտականությունների կատարման խոչընդոտների վերաբերյալ:

	24.
	Մշտապես գործող ֆինանսատնտեսական նախարարական կոմիտե
19.10.2017թ. 
Թիվ 23.23/[426027]-17 արձանագրություն
	ՀՀ վարչապետի խորհրդական Գևորգ Մալխասյանի առաջարկությանը համապատասխան քննարկել նախագծում ոչ ֆինանսական կազմակերպությունների համար ծառայությունների նոր տեսակների մատուցման կամ դրանց մատուցման եղանակների գործարկման, ինչպես նաև նոր կամ զարգացող տեխնոլոգիաների կիրառման հետ կապված հնարավոր և առկա ռիսկերի բացահայտման և գնահատման համար ՀՀ կենտրոնական բանկի կողմից անհրաժեշտ մեթոդական ցուցումներ մշակելու վերաբերյալ դրույթներ նախատեսելու հարցը:
	Պարզաբանում 
	ՀՀ վարչապետի խորհրդական Գևորգ Մալխասյանի հետ կայացած աշխատանքային քննարկման արդյունքներով Նախագծում կատարվել է փոփոխություն: Մասնավորապես՝ հաշվետվություն տրամադրող ոչ ֆինանսական հաստատությունների նկատմամբ ծառայությունների նոր տեսակների մատուցման կամ դրանց մատուցման եղանակների գործարկման, ինչպես նաև նոր կամ զարգացող տեխնոլոգիաների կիրառման հետ կապված հնարավոր և առկա ռիսկերի բացահայտման, գնահատման և զսպման, ինչպես նաև ընդհանուր ՓԼ/ԱՖ ռիսկերի բացահայտման, գնահատման և զսպման պարտականությունը կտարածվի 10-ից ավել աշխատակից ունենալու դեպքում: Քննարկման արդյունքում որոշվել է, որ վերը նշված փոփոխության կատարմամբ ՀՀ կենտրոնական բանկի կողմից մեթոդական ցուցումներ մշակելու անհրաժեշտությունը բացակայում է, քանի որ 10-ից ավել աշխատակից ունեցող ոչ ֆինանսական հաստատությունները արդեն իսկ ունեն ռիսկերի բացահայտման, գնահատման և զսպման ընթացակարգեր և սահմանված կարգով դրանք ներկայացրել են ՀՀ ԿԲ ֆինանսական դիտարկումների կենտրոն:

	
	
	ՀՀ Նախագահի գլխավոր խորհրդական Արամ Ղարիբյանի և ՀՀ ֆինանսների նախարարության հետ համատեղ մեկ անգամ ևս քննարկել նախագծում 50 մլն դրամը գերազանող գործարքների անկանխիկ իրականացման վերաբերյալ դրույթները համապատասխան օրենքով նախատեսելու նպատակահարմարության և շեմի վերանայման հարցը:

	Պարզաբանում 
	[bookmark: _GoBack]Հարցը ևս մեկ անգամ քննարկվել է ՀՀ Նախագահի խորհրդական Արամ Ղարիբյանի և ՀՀ ֆինանսների նախարարության հետ: Ինչ վերաբերում  է, սահմանափակումը Փողերի լվացման և ահաբեկչության ֆինանսավորման դեմ պայքարի մասին ՀՀ օրենքով նախատեսելուն, հարկ է նշել, որ դրույթը նպատակ է հետապնդում զսպել կանխիկի մեծածավալ  շրջանառությունից բխող ՓԼ/ԱՖ ռիսկերը (մանրամասն՝ տե´ս Հիմնավորումը), այդ պատճառով էլ նախագծվել է տվյալ օրենքով: Միաժամանակ, նախագծումը պայմանավորված է նաև վերը նշվածի առնչությամբ Եվրոպայի խորհրդի ՄԱՆԻՎԱԼ հանձնախմբի կողմից ՀՀ ՓԼ/ԱՖ դեմ պայքարի համակարգի 5-րդ փուլի գնահատման արդյունքներով արձանագրված ռիսկերով և ՀՀ-ին տրված հանձնարարականներով, որոնց իրագործումը և ոլորտում արդյունավետության բարձր մակարդակ ապահովելը առնչվում է նաև միջազգային  հարթակներում ՀՀ հեղինակությանը: 50 միլիոնի շեմի ընտրութունը, պայմանավորված է եղել, առաջին հերթին նրանով, որ անշարժ գույքի հետ կապված գործարքները 50 միլիոն դրամը գերազանցելու դեպքում, Փողերի լվացման և ահաբեկչության ֆինանսավորման դեմ պայքարի մասին ՀՀ օրենքով համարվում են պարտադիր տեղեկացման ենթակա գործարքներ, և դրանց վերաբերյալ հաշվետվություն տրամադրող անձինք արդեն իսկ ՀՀ ԿԲ ֆինանսական դիտարկումների կենտրոն են ներկայացնում համապատասխան հաշվետվություններ: Հաշվի առնելով վերոգրյալը՝ վերը նշված շեմը վերանայելը նպատակահարմար չէ:

	«Հայաստանի Հանրապետության քրեական օրենսգրքում փոփոխություն կատարելու մասին» Հայաստանի Հանրապետության օրենքի նախագիծ

	Հ/հ
	Գերատեսչություն
	Առաջարկության բովանդակությունը
	Եզրակացություն
	Պարզաբանում

	1.
	Ինտերպոլի ազգային կենտրոնական բյուրո
22.03.2016թ.
Թիվ 9/A-1034-LX/208/46/16 գրություն
	Առաջարկություններ չկան
	
	

	2.
	ՀՀ քննչական կոմիտե
22.03.2016թ.
Թիվ 22/897-16 գրություն
	«Հայաստանի Հանրապետության քրեական օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 1-ին հոդվածից հանել «Օրենսգրքի» բառը, քանի որ կրկնվել է։
	Ընդունվել է
	Նախագծում կատարվել է համապատասխան փոփոխություն։

	
	
	«Հայաստանի Հանրապետության քրեական օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածով նախատեսված նոր խմբագրությամբ շարադրված 386-րդ հոդվածում առաջարկվում է նշել հոդվածի վերնագիրը՝ «Իրավական ակտերի մասին» ՀՀ օրենքի 41-րդ հոդվածի 1-ին մասին համապատասխան։
	Ընդունվել է
	Նախագծում կատարվել է համապատասխան փոփոխություն։

	3.
	ՀՀ գլխավոր դատախազություն
24.03.2016թ.
Թիվ 03/30/2015-16 գրություն
	Առաջարկություններ չկան
	
	

	4.
	ՀՀ ֆինանսների նախարարություն
25.03.2016թ.
Թիվ 01/11-1/10640-16 գրություն
	Առաջարկություններ չկան
	
	

	5.
	ՀՀ ԿԱ ԱԱԾ
25.03.2016թ.
Թիվ 11/169 գրություն
	Առաջարկություններ չկան
	
	

	6.
	ՀՀ ԿԱ ոստիկանություն
25.03.2016թ.
Թիվ 24/653 գրություն
	Առաջարկություններ չկան։
	
	

	7.
	ՀՀ արդարադատության նախարարություն
25.03.2016թ.
Թիվ 05/18.2/3384-16 գրություն
	Նախագծի 2-րդ հոդվածը, որը փոփոխություն է նախատեսում նույն օրենսգրքի 386-րդ հոդվածում, առաջարկում է քրեական պատասխանատվություն սահմանել ինչպես քիմիական, կենսաբանական, միջուկային կամ միջազգային պայմանագրով արգելված զանգվածային ոչնչացման այլ տեսակի զենք ինչպես նաև դրանց փոխադրման հատուկ միջոցներ ստեղծելու, արտադրելու, ձեռք բերելու, հարստացնելու, տիրապետելու, փոխադրելու, փոխանցելու, իրացնելու, այնպես էլ՝ դրանց օգտագործման համար: 
	«Զանգվածային ոչնչացման զենք արտադրելը կամ տարածելը» վերտառությունը կրող ՀՀ քրեական օրենսգրքի 386-րդ հոդվածով նախատեսված հանցագործության օբյեկտը այն հասարակական հարաբերություններն են, որոնք, երաշխավորելով զանգվածային զենքի չտարածումը, ապահովում են միջազգային խաղաղությունը և անվտանգությունը: Այսինքն, ենթադրվում է, որ նշված հոդվածով քրեական պատասխանատվություն պետք է սահմանվի այն բոլոր գործողությունների համար, որոնք ուղղված կլինեն դիսպոզիցիայում նշված զենքերի և դրանց բաղադրիչների արտադրությանը կամ տարածմանը (ստեղծել, արտադրել, ձեռք բերել, հարստացնել, տիրապետել, փոխադրել, փոխանցել, իրացնել): Մինչդեռ, նման զենքի կիրառման (օգտագործման) համար քրեական պատասխանատվություն սահմանված է ՀՀ քրեական օրենսգրքի 387-րդ հոդվածով (Պատերազմ վարելու արգելված միջոցներ և մեթոդներ կիրառելը), որի անմիջական օբյեկտը այն հասարակական հարաբերություններն են որոնք ապահովում են ռազմական գործողություններում կամ զինված ընդհարումներում միջազգային պայմանագրերով արգելված միջոցներ և մեթոդներ չկիրառելը: Եթե Նախագծի հեղինակները նպատակ են հետապնդել քրեական պատասխանատվություն սահմանել նաև միջազգային պայմանագրերով արգելված զանգվածային ոչնչացման զենքի «փոխադրման հատուկ միջոցներ» ստեղծելու, արտադրելու, ձեռք բերելու, հարստացնելու, տիրապետելու, փոխադրելու, փոխանցելու, իրացնելու, այդ թվում նաև՝ օգտագործելու համար, ապա դա կարելի է կատարել ՀՀ քրեական օրենսգրքի 386-րդ հոդվածի՝ առաջարկվող փոփոխության տեքստի խմբագրությամբ: 
	Ընդունվել է
	Նախագծում կատարվել է համապատասխան փոփոխություն։ 


	8.
	ՀՀ պաշտպանության նախարար
30.03.2016թ.
Թիվ ՊՆ/510-491 գրություն
	Առաջարկություններ չկան
	
	

	9.
	ՀՀ վճռաբեկ դատարան
30.03.2016թ.
Թիվ ՎԴ-Ե-1871
	Առաջարկություններ չկան
	
	

	10.
	ՀՀ էկոնոմիկայի նախարարություն
01.04.2016թ.
Թիվ 01/10.2.1/2270-16 գրություն
	Առաջարկություններ չկան
	
	

	11.
	ՀՀ արտաքին գործերի նախարարություն
01.04.2016թ.
Թիվ 1111/03116
գրություն
	Առաջարկություններ չկան
	
	

	12.
	ՀՀ ԿԱ պետական եկամուտների կոմիտե
04.04.2016թ.
Թիվ 11-5/10942-16
գրություն
	Առաջարկություններ չկան
	
	

	13.
	ՀՀ Նախագահի աշխատակազմ 
16.09.2016թ.
Թիվ ՀՂ 1389 գրություն
	Առաջարկություններ չկան
	
	

	14.
	ՀՀ կառավարություն
21.10.2016թ.
Թիվ 02/23.2/15887-16 գրություն
	Նախագծի 2-րդ հոդվածի վերաբերյալ հայտնում ենք, որ լրացուցիչ պարզաբանման կարիք ունի զանգվածային ոչնչացման զենքի հարստացումը հասկացությունը:
	Ընդունվել է 
	Նախագծի 2-րդ հոդվածում «հարստացնելը» բառը փոխարինվել է «մշակելը» բառով:

	15.
	Մշտապես գործող ֆինանսատնտեսական նախարարական կոմիտե
17.11.2016թ. 
Թիվ 23.20/[382365]-16 արձանագրություն 


	Առաջարկություններ չկան
	
	

	16.
	ՀՀ ֆինանսների նախարարություն
05.05.2017թ.
Թիվ 03/86/7820-17
գրություն
	Առաջարկություններ չկան
	
	

	17.
	ՀՀ տնտեսական զարգացման և ներդրումների նախարարություն
12.05.2017թ.
Թիվ 05/09.1.3/4533-17
գրություն
	Առաջարկություններ չկան
	
	

	18.
	ՀՀ արդարադատության նախարարություն
20.06.2017թ.
Թիվ 01/14/10476 գրություն
	Առաջարկություններ չկան
	
	

	«Հայաստանի Հանրապետության քաղաքացիական օրենսգրքում լրացում կատարելու մասին» Հայաստանի Հանրապետության օրենքի նախագիծ

	Հ/հ
	Գերատեսչություն
	Առաջարկության բովանդակությունը
	Եզրակացություն
	Պարզաբանում

	1.
	ՀՀ էկոնոմիկայի նախարարություն
17.05.2016թ.
Թիվ 01/10.5/3783-16 գրություն
	Առաջարկություններ չկան
	
	

	2.
	ՀՀ կառավարություն
21.10.2016թ.
Թիվ 02/23.2/15887-16 գրություն
	Առաջարկություններ չկան
	
	

	3.
	Մշտապես գործող ֆինանսատնտեսական նախարարական կոմիտե
17.11.2016թ. 
Թիվ 23.20/[382365]-16 արձանագրություն 
	Առաջարկություններ չկան
	
	

	4.
	ՀՀ ֆինանսների նախարարություն
05.05.2017թ.
Թիվ 03/86/7820-17
գրություն
	Առաջարկություններ չկան
	
	

	5.
	ՀՀ տնտեսական զարգացման և ներդրումների նախարարություն
12.05.2017թ.
Թիվ 05/09.1.3/4533-17
գրություն
	Առաջարկություններ չկան
	
	

	6.
	ՀՀ արդարադատության նախարարություն
20.06.2017թ.
Թիվ 01/14/10476 գրություն
	Առաջարկություններ չկան
	
	



34

